
РЕЗЮ М Е
U shbu ish kelajakka intilish sharoitida um rbod biologik ta ’limning potentsialini o ’rganib, O ’zbekiston 

Respublikasida amalga oshirilayotgan islohotlarning asosiy maqsadi sifatida belgilab qo’yilgan, shuningdek, 
rivojlanishning potentsial vektorini belgilaydi. Islohotlarning sam aradorligi va amalga oshirilgan chora-tadbirlar 
kom pleksi va ularning biologik ta ’limni rivojlantirish y o ’nalishlariga ta ’siri haqida qisqacha m a’lum ot berilgan.

РЕЗЮ М Е
Д анная работа рассматривает потенциал непрерывного биологического образования в контексте 

устремления в будущее, обозначенной как основная цель текущих реформ в Республике Узбекистан, а 
также обозначает потенциальный вектор развития, который государство уже обозначило текущ ими реф ор
мами. Даётся краткий обзор эффективности реформ и свод уже принятых мер и их влияние на направление 
развития биологического образования.

SUMMARY
This w ork examines the potential o f  lifelong biological education in the context o f  striving for the future, 

designated as the m ain goal o f  the current reforms in the Republic o f Uzbekistan, and also denotes the potential 
vector o f  development, w hich the state has already identified w ith the current reforms. A  b rie f overview o f the 
effectiveness o f the reforms and a set o f  m easures already taken and their im pact on the direction o f development 
o f  biological education are given.

KREDIT-MODUL TIZIMIDA O’QITISH TEXNOLOGIYALARIDAN 
FOYDALANISH -  DAVR TALABI

Musurmonov R.
Chirchiq davlat pedagogika instituti "Pedagogika va menejment”

kafedrasi dotsenti, p.f.n.
Sharaxmatova A.K.

Chirchiq davlat pedagogika instituti "Pedagogika va menejment” kafedrasi o ’qituvchisi

Tayanch so’zlar: Rredit-modul tizimi, o ’qitish teKnologiyalari, iHodulli ta’lim, oliy ta’limi tizimi, 
ijodiy faollik, zamonaviy oliy ta’lim muassasasi, jahon tajribasi.

Ключевые слова: кредитномодульная система, образовательные технологии, система выс
шего образования, творческая активность, высшие учебные заведения, мировой опыт.

Key words: credit modular system, educational technologies, higher education system, creative 
activity, higher education institutions, world experience.

Yangi O’zbekiston sharoitida xalq xo’jaligi uchun raqobatbardosh mutaxassis 
kadrlarni tayyorlash shu kunning eng dolzarb muammosi ekanligi hech kimga sir emas. 
Oliy ta’lim muassasalarida an’anaviy usulda olib borilayotgan ta’lim tizimi o’zining 
kutilgan natijalarini bermayapti. Jahon tajribasi esa oliy t’lim muassasalarida o’qitishning 
kredit-modul tizimiga o’tish orqali maqsad-muddaoga yetish mumkinligini ko’rsatmoqda.

Bugungi kunda, yurtimizning oliy ta’lim muassasalarida modulli ta’lim tizimiga o’tish 
jadal tus olmoqda. Xususan, O’zbekiston Respublikasi Prezidenti SH.M.Mirziyoyevning 
2020 yil 24-yanvardagi Oliy majlisga yo’llagan murojaatnomasida ta’lim yo’nalishlari 
va o’qitiladigan fanlarni qayta ko’rib chiqish, mutaxassislikka aloqasi bo’lmagan fanlar 
sonini ikki barobar qisqartirish, oliy ta’limda o’quv jarayonini kredit-modul tizimiga 
o’tkazish kabi dolzarb masalalar bayon etilgan [1].

Modulli ta’lim teхnologiyasi G’arbda juda keng tarqalgan bo’lib, har bir davlat o’z 
tajribasiga ega ekanligini tarixdan ko’rishimiz mumkin. Kredit-modul tizimi ilk bor 
1869-yilda Garvard universitetida joriy etilgan bo’lib, tizim talabalarga fanlarni mustaqil

ravishda tanlash, kelajakdagi professional faoliyati uchun qanday bilim va ko’nikmalar 
kerak ekanligini aniqlash imkonini berdi.

Ingliz tilida so’zlashuvchi davlatlarda modulli ta’lim tizimi XX asrdan yo’lga 
qo’yila boshlandi. O’sha davrlarda oliy ta’lim muassasalarida bu turdagi ta’limning asosi 
«mikrokurs» deb atalauvchi avtonom tarkibiy qismlar edi. Bu turdagi mikrokurslarning 
vazifasi bir yoki bir nechta o’quv dasturlari ichida talabalarning o’zaro erkin muloqoy qilish 
qobiliyatini shakllantirishdan iborat edi. AQSh universitetlarida didaktik materiallarni o’z 
ichiga olgan intizomni ta’minlash bo’yicha modulli o’quv rejalari mavjud edi.

Germaniya oliy ta’limi tizimi ham modulli texnologiyalardan tarkib topgan. Bunda 
talabalar har semestrning boshida o’zlarining shaxsiy o’quv rejasini tuzush huquqiga 
egalar. Taklif etilgan fanlar orasidan o’zlari uchun qiziqarli va albatta modullarni tanlab, 
o’qishga bo’lgan intilishlarini namoyon etishadi. Bu tanlov talabalarni mustaqil ravishda 
intensiv ishlashga undaydi.

Angliya tajribasida ham ta’lim kreditlari tizimi keng tarqalgan. Dastur modullari 
bo’yicha mashg’ulotlarga sarflangan soatlar va tadqiqot loyihalarida ishtirok etish va ilmiy 
maqolalar yozish kabi talabalarning erishgan yutuqlari umumlashtiriladi. Yevropaning 
aksariyat mamlakatlarida zamonaviy va boshqa turdagi universitetlarda ECTS (European 
Credit Transfer System) baholarni ballarga («kredit»larga) almashtirish tizimi deb ataladi. 
ECTS ya’ni Yevropa Kredit Transfer Tizimiga 1989 yilda asos solingan bo’lib, talaba 
olgan bilimning bahosini bir davlat oliy ta’lim muassasasidan ikkinchi davlat oliy ta’lim 
muassasasiga erkin ko’chishini, erishilgan ko’nikma va malakasini erkin tan olinishini 
ta’minlaydi. ECTS tizimida ta’lim olishning barcha turlari va o’quv yuklamasining 
barcha ko’rinishlari uchun qo’llanilishi mumkin [5].

Rossiya Federatsiyasi oliy ta’lim tizimiga modul tizimi XXI asrda yo’lga qo’yilgan 
bo’lib, ta’lim kompetentlik yondashuvi asosida amalga oshirilmoqda. Bunda modul, 
muayyan mehnat funksiyasini ishlab chiqish, talabalarning mehnat faoliyatini amalga 
oshirish va zarur ko’nikmalarni shakllantirish imkonini beradigan bir qator fanlarni o’z 
ichiga olishi kerak ekanligi ko’zda tutilgan [6].

Shunday qilib, chet eldagi oliy ta’lim muassasalaridagi bu tizim tufayli talaba 
o’zlashtirgan fanlar (modullar) va imtihonlari, har qanday boshqa Yevropa universitetida 
ta’lim jarayonini davom ettirish imkoniyatini beradi. Tahlillarimiz natijasi shuni ko’rsatib 
turibdiki, kredit-modul tizimi dunyoning turli davlatlarida o’ziga xos xususiyatlarga ega. 
Har bir davlat o’zining tizimga moslashuv modeliga ega. Shunga qaramasdan barcha 
davlatlarda bir xil ijobiy natijaga erishilganligi kuzatilmoqda. Psixologik jihatdan ham 
talabaning ta’lim trayektoriyasini shakllantirishdagi bevosita ishtiroki, mustaqil tanlovi, 
uning ta’lim olishga yo’naltirilgan shaxsiy motivlarining kuchayishiga olib keladi. Bu 
tizim o’quvchilarda tashabbuskorlikni, ijodiy faollikni, bilim olishga bo’lgan qiziqishni 
kuchayishiga, oqibatda ta’lim sifatini oshirishga imkon beradi.

Bugungi kunda oliy ta’lim muassasalarining faol xalqaro faoliyati ularning 
barqarorligi va muvaffaqiyatining ko’rsatkichlaridan biri hisoblanadi. Har bir zamonaviy 
oliy ta’lim muassasasining oldida xalqaro ta’lim maydoniga kirish va unda mustahkam 
o’rnashishdek katta maqsad mavjud. Muayyan bilim yurtida o’qishga undaydigan xorijiy 
talabalarni jalb qilish oliy ta’lim muassasasi jozibadorligining bevosita belgisidir. Jahon 
tajribasidan kelib chiqqa holda ko’rishimiz mumkinki, modulli ta’lim tizimi talabalarning

akademik mobilligini taminlashda yordam beradi. Shundan kelib chiqib, ta’lim sohasida 
ta’lim tizimlarini eksport qilish jarayoni faol olib borilmoqda, bu esa o’quv dasturlari va 
mutaxassislik olish tartib-taomillarining mustahkamligiga olib keladi.

Kredit-modul o’qitish tizimi -  har bir o’quv moduli tarkibini tuzishga asoslangan 
modulning o’quv natijalari va yakuniy nazoratni kuzatib borish orqali ta’lim oluvchilarning 
bilim, ko’nikma va kompetensiyalarini muntazam ravishda kuzatib, baholab boruvchi 
o’quv dasturini tashkil etish hisoblanadi.

«Kredit» almashinuv birligi hisoblanib, olingan bilimning qachon va qayerda 
olinganligidan qat‘iy nazar, hisobini chiqarish va tan olishni bildiradi.

Modul - bu alohida o’quv fani bo’lib, bilimga egalik qilish va kasbiy j ihatlarni namoyon 
etishni ifodalaydi. Har bir modul o’quv dasturini o’zlashtirish natijasida shakllangan 
bilim, ko’nikma va malakalarni nazorat qilishning tegishli turi bilan yakunlanishi nazarda 
tutiladi.

Kredit-modul ta’lim tizimiga o’tish O’zbekiston Respublikasining ta’lim sohasining 
darajalari, bosqichlari, akademik darajalarini aniq baholashga imkon beradi. Ta’lim 
jarayonining shaffofligigni, tan olinadigan va tashxislanadigan holatini ta’minlashda 
ham modulli ta’lim tizimi qo’l keladi. Bu esa jahon ta’lim muhitiga qo’shilishning bosh 
shartlaridan biri hisoblanadi.

Milliy ta’lim tizimini dunyo ta’lim tizimiga integratsiyalash jarayonini 
takomillashtirish yuzasidan O’zbekiston Respublikasi hukumati, Oliy va o’rta maxsus 
ta’lim vazirligi tomonidan qator ishlar amalga oshirilmoqda. Kredit-modul tizimini 
samarali yo’lga qo’yishda barcha ta’lim subyektlari, xususan, professor-o’qituvchilar, 
talabalar va ularning ota-onalaridan moslashuvchanlik talab etiladi. Pedagoglar 
jamoasining hamjihatligi, tashabbuskorligi, oliy ta’limdagi islohotlarni tushunishi, 
«talaba markazda» yohud shaxsga yo’naltirilgan ta’limga moslashish va istiqboldagi 
strategik rejalarni amalga oshirish asosiy vazifalarimiz hisoblanadi.

Hozirgi kunda yurtimizda amalga oshirilayotgan kredit-modul tizimining samarasi 
quyiidagi omillarga bog’liq:

-  o’quv jarayonining me’yoriy-huquqiy, tashkiliy-boshqaruv, moliyaviy-iqtisodiy, 
moddiy-tehnik va ilmiy-uslubiy ta’minoti;

-  zamonaviy darsliklar va o’quv-uslubiy qo’llanmalar bilan ta’minlanganligi;
-  xalqaro axborot tarmoqlari mavjudligi, laboratoriyajihozlari bilan ta’minlanganligi 

va o’quv faoliyatida yangi axborot tehnologiyalarining qo’llanilishi;
-  o’z ustida ishlovchi, o’z pedagogik mahoratini muntazam oshirib boruvchi o’z 

ustida ishlovchi, interfaol o’qitish usullarini egallagan, o’quv jarayonini kredit- 
modul tizimida tashkil qilish bo’yicha tayyorgarlikdan o’tgan o’qituvchilarning 
mavjudligi;

-  talabalarning shaxsiy va mustaqil ta’lim faoliyati uchu shart-sharoitlarning 
mavjudligi [2].

Fikrimizni Toshkent viloyati Chirchiq davlat pedagogika institutida ham 2020-2021 
o’quv yilidan ta’lim jarayoni kredit-modul tizimida olib borilayotganiga qaratmoqchimiz. 
Oz fursat ichida professor-o’qituvchilar uchun alohida, talabalar va ularning ota- 
onalari uchun alohida o’quv seminarlari tashkil etilib, yangi ta’lim tizimi ahamiyati 
va imkoniyatlari bilan tanishtirildi. O’quv jarayoni davomida modulli ta’lim tizimiga

nisbatan moslashishda qator muammolar ham yuzaga kelmoqda. Ilmiy asosga ega 
bo’lgan moslashinuvchanlik modelining pedagogik-psixologik imkoniyatlari hali mavjud 
emasligi muammolarning asosiy sababi degan fikrdamiz. Kredit-modul ta’lim tizimiga 
moslashinuv jarayonini ta’minlashning tadqiqotlarga asoslangan modelini yaratish ustida 
izlanishlar olib borish vazifasini o’z oldimizga maqsad qilib qo’ydik.

Tadqiqotimizning ilmiy va amaliy ahamiyati shundan iboratki, olingan natijalar 
Toshkent viloyati Chirchiq davlat pedagogika institutida talabalarning modulli ta’lim 
tizimiga pedagogik va psixologik moslashuvini o’rganish, ularning samarali ishlash 
mexanizmini shakllantirishga yordam berishi mumkin ekanligi ko’zda tutilgan. 
Istiqbolda tadqiqot doirasida ishlab chiqilgan loyihaning qoidalari talabalar va ota-onalar 
bilan ishlash dasturlarini tuzishda institut va boshqa tuzilmalarning amaliy faoliyatida 
qo’llanilishi ko’zda tutilgan.

РЕЗЮ М Е
M aqolada respublikam iz oliy ta ’lim  muassasalarida jahonning rivojlangan davlatlari tajribasi asosida tashkil 

etilgan kredit-modul tizim ida o’qitishning afzalliklari va talabalarning kredit-modul yuklam alarini bajarishdagi 
m as’uliyatini shakllantirish, yangi o ’quv sharoitiga moslashtirishning pedagogik-psixologik shart-sharoitlari 
to ’g ’risida fikr yuritilgan.

РЕЗЮ М Е
В статье рассмотрены преимущества обучения в высших учебных заведениях республики по кредитно

модульной системе, созданной на основе опыта развитых стран мира. Выявлена необходимость создания 
психолого-педагогических условий для адаптации к новой системе обучения, а также формирование ответ
ственности у студентов за выполнение кредитно-модульных нагрузок.

SUMMARY
The article considers the advantages o f studying in higher educational institutions o f the republic according to 

the credit-modular system created on the basis o f the experience o f developed countries o f the world. The necessity 
o f creating psychological and pedagogical conditions for adaptation to the new  system  o f education, as w ell as the 
form ation o f  responsibility among students for the im plem entation o f  credit and modular loads is revealed.

